
Ágrip
Neyslumenning Kínverja skiptir miklu máli fyrir seljendur á neytendamarkaði í Kína. 

Einkaneysla er lítil í hlutfalli af landsframleiðslu og skýr áform og vilji stjórnvalda til að 

hækka það hlutfall.

 Hagvexti hefur verið haldi uppi með framleiðsludrifnu hagkerfi, útflutningi og 

fjárfestingum í innviðum þjóðfélagsins. Minnkandi eftirspurn á heimsvísu gerir það að 

verkum að stjórnvöld þurfa að breyta efnahagslíkani sínu. Stjórnvöld leggja mikla 

áherslu á áframhaldandi borgvæðingu til að hækka meðallaun. Gangi áform stjórnvalda 

um breytt efnahagslíkan eftir má gera ráð fyrir að Kína verði stærsti neytendamarkaður í 

heimi innan fárra ára. 

 Kína er þegar stærsta framleiðsluríki heims og er stimpillinn Made in China 

þekktur um allan heim. Ritgerðin tekur á viðhorfi Kínverja til stimpilsins Made in 

China og hvaða áhrif það hefur á val þeirra á neytendamarkaði. Farið er yfir hvað mótar 

neytendahegðun almennt og sérstaklega fjallað um áhrif menningar á val og viðhorf 

einstaklinga. Sérstaða Kína í því samhengi er dregin fram.

 Kína er lagskipt þjóðfélag og ólík neyslumenning endurspeglar skiptingu 

þjóðfélagsins efnalega og eftir búsetu. Lauslega er farið yfir mismunandi væntingar og 

þarfir ólíkra þjóðfélagshópa, en aðaláhersla lögð á að skoða kínverska 

nútímaneytandann. Í þjóðfélagi þar sem velgengni er drifkrafturinnn og miklu skiptir að 

öðlast virðingu samborganna, í sátt og samlyndi samfélagsins, verður val neytandans 

flókið samspil áhrifavalda. Kínversk stjórnvöld geta einnig með ýmsum aðgerðum haft  

mikil áhrif. Félagslegar úrbætur og traust neytenda á aðgerðum stjórnvalda munu skipta 

sköpum fyrir þróun á neytendamarkaði. Farið er yfir samkeppnisaðstæður innlendra og 

erlendra fyrirtækja á markaði í Kína og sýnt hvernig þær geta haft áhrif á val neytenda.

 Kínversk framleiðslufyrirtæki standa frammi fyrir mikilli áskorun á næstu árum. 

Fyrir tilstilli fjölmargra áhrifavalda er vilji og innbyggt viðhorf í samfélaginu til 

stuðnings innlendum framleiðendum. Stjórnvöld og atvinnulífið þurfa að taka höndum 

saman til að efla nýsköpun og koma til móts við auknar kröfur neytenda. Þannig gæti 

stimpillinn Made in China orðið þekktur ekki bara fyrir umfang heldur líka gæði. 

Inngangur
Made in China: útbreiddasti stimpill í heimi enn á ný.

Árið 2011 náði Kína fyrra forskoti sínu sem stærsta framleiðsluríki heims og náði 

krúnunni af Bandaríkjunum sem höfðu setið ósigruð á toppnum í 110 ár.1 Þar með settist 

Kína aftur í hásætið sem Bretar höfðu af þeim með iðnbyltingunni um miðja 19. öld. 

Fimmtán aldir þar á undan hafði Kína haft vinninginn. Nú var aftur komið að því.  

Óumdeilt, stærsta framleiðsluríki heims að nýju.

 Kína er hins vegar ekki bara framleiðsluríki heldur eitt áhugaverðasta 

neysluþjóðfélag síðustu ára og má með sanni segja að Kína hafi hraðspólað gegnum 200 

ára neysluþróunarsögu Vesturlanda á þremur áratugum. Þrjú hundruð milljón nýir 

neytendur hafa ruðst inn á neytendamarkaðinn í stórborgum Kína á þessum tíma og 

aðrar þrjú hundruð milljónir eru væntanlegar á næstu árum.2 Þetta eru neytendur með 

langanir, þarfir og væntingar sem ekki létu á sér kræla í Kína maóismans.

 Svo ótrúlegar þjóðfélagsbreytingar á skömmum tíma þýða að kínverski neytandi 

21. aldarinnar hefur litla þekkingu til að byggja neysluhegðun sína á. Hann getur ekki 

leitað í viskubrunn forfeðranna heldur þarf að skapa eigin siði og venjur á 

neytendamarkaðnum, venjur sem byggja á menntun hans, gildum og viðhorfum, jafnt 

siðferðilegum sem persónulegum.

 Kína hefur haldið uppi háum hagvexti síðustu ár með framleiðsludrifnu hagkerfi, 

gríðarlegum útflutningi og fjárfestingu í innviðum þjóðfélagsins. Lággengisstefna 

Kínverja hefur einnig veitt þeim forskot sem útflutningslands. Minnkandi eftirspurn á 

heimsvísu gerir það að verkum að ætli Kína að halda áfram uppi háum hagvexti verða 

stjórnvöld að skipta um gír og setja stefnuna á neysludrifnara hagkerfi, gera hagkerfið 

sjálfbærara.

 Einkaneysla í Kína er aðeins um 35 % af vergri landsframleiðslu sem þykir ekki 

hátt hlutfall hjá þjóð sem stefnir hraðbyri í að verða stærsta efnahagsveldi heimsins.3 Til 

1

1 Peter Marsh, „US manufacturing crown slips,“ Financial Times, 20. janúar 2010, sótt 31. ágúst 2012 http://www.ft.com/intl/cms/s/
0/af2219cc-7c86-11df-8b74-00144feabdc0.html
2 Jonathan Woetzel ofl., „Preparing for China´s Urban Billion,“ McKinsey and company, Insights China, febrúar 2009, sótt 31. ágúst 
2012 http://www.mckinsey.com/Insights/MGI/Research/Urbanization/Preparing_for_urban_billion_in_China
3 Brett Arends, „IMF bombshell:  Age of America nears end,“ Marketwatch, Wall Street Journal sótt 27. ágúst 2012 http://
articles.marketwatch.com/2011-04-25/commentary/30714377_1_imf-chinese-economy-international-monetary-fund

samanburðar má geta þess að einkaneysla hjá aðalkeppinautinum, Bandaríkjunum, er 

um 70 %, yfir 60 % hjá Bretum og tæplega 60 % af vergri landsframleiðslu Japan fer í 

einkaneyslu.4  Ýmsir sérfræðingar halda því fram að neyslan sé í raun nokkuð hærra 

hlutfall en opinberar tölur segja til um, þó umtalsvert lægri en á Vesturlöndum.5  

Ofneyslu Bandaríkjamanna, skuldasöfnun og vandamál sem fylgt hafa efnahagsstefnu 

Bandaríkjanna má síðan að hluta til rekja til framleiðslustefnu kínverskra stjórnvalda.  

Ólíklegt má teljast að kínversk stjórnvöld stefni á að ná Bandaríkjunum í neyslu, en enn 

er langt í land með að hagvexti Kínverja verði haldið uppi með einkaneyslu einni 

saman.   

 Hátt sparnaðarstig bæði einstaklinga og fyrirtækja og lágar tekjur íbúanna, 

sérstaklega í dreifbýli, hafa einnig hamlað almennri einkaneyslu og gera kínversk 

stjórnvöld sér fyllilega grein fyrir að þau þurfa að vinna að því að breyta þessu.  Við 

nýleg stjórnarskipti hjá Kínverska kommúnistaflokknum voru breytingar á vaxtalíkani 

stjórnvalda helsta umræðuefni forystumanna flokksins og sagði Hu Jintao fráfarandi 

forseti þær vera algert forgangsmál nýrra stjórnenda. Þetta eru breytingar sem verður að 

vinna í samræmi við úrlausnir í mengunarmálum og verndun náttúruauðlinda vegna 

vaxandi þrýstings frá alþjóðasamfélaginu.6

 Áform kínverskra stjórnvalda um aukna einkaneyslu, bætt félagskerfi og hækkun 

lágmarkslauna eru sett fram með skýrum hætti sem eitt af aðalmarkmiðum í nýjustu 5 

ára áætlun stjórnvalda frá árinu 2010 og tólftu áætlun stjórnvalda frá stofnun Kínverska 

alþýðulýðveldisins. Þess er því að vænta að einkaneysla aukist  umtalsvert  á næstu árum 

í Kína. 

 Tuttugu prósent heimsbyggðarinnar býr í Alþýðulýðveldinu Kína, meira en 1,3 

milljarður manna. Þessi fimmtungur heimsins ber ábyrgð á um 8% af einkaneyslu í 

heiminum.7 Einkaneysla í Kína í hlutfalli við alheimsneyslu hefur aukist jafnt og þétt og 

2

4 „Household Final Consumption Expenditure,“ World Bank, sótt 3. september 2012 http://search.worldbank.org/data?
qterm=consumption%20gdp%20world&language=EN
5 „Bottoms up,“ The Economist, 30. mars 2013, sótt 30. apríl 2013 http://www.economist.com/news/china/21574503-consumption-
china-may-be-much-higher-official-statistics-suggest-bottoms-up
6 Chen Jia/Zhang Chunyan,  „Changes in growth model a priority,“ China Daily, 9. september 2012, sótt 11. nóvember 2012 http://
www.chinadaily.com.cn/china/2012cpc/2012-11/09/content_15898673.htm
7 „Household final consumption expenditure (PPP),“ World Bank, sótt 8. október 2012 http://data.worldbank.org/indicator/
NE.CON.PRVT.PP.CD, útreikningar höfundar.

ríflega tvöfaldast á síðustu fimmtán árum.8 Ljóst er að ef áform stjórnvalda ná fram að 

ganga er eftir miklu að slægjast fyrir aðila sem selja vörur í Kína.

 Hvar og hvenær hefur þetta gerst í heiminum áður? Markaður með milljónum 

nýrra neytenda árlega sem þyrstir í neysluvörur. Hvorki efnahagskreppa né 

alheimssamdráttur virðast draga úr neyslu kínverskra neytenda. Samkvæmt tölum frá 

kínversku hagstofunni jókst neysla heimilanna um 12 prósent frá miðju ári 2011 fram á 

mitt ár 20129  og hefur aukningin verið stöðug og mikil undanfarin ár líkt og gerist á 

nýmörkuðum. Staða Kína er þar mun sterkari en margra annarra nýmarkaðslanda. Til 

samanburðar jókst neysla heimilanna á Indlandi um átta prósent árið 2011 og reiknað 

með að hægi verulega á vexti þar á meðan spár gera ráð fyrir svipaðri aukningu áfram í 

Kína. Vestur-Evrópa og Norður-Ameríka rétt  ná um eða undir eitt prósent aukningu á 

neytendamarkaði og spár gera ráð fyrir afar hægum vexti þar á næstu árum.10

 Margir líta hýru auga til Kína sem markaðar því þar liggja mikil 

viðskiptatækifæri og hafa ýmsir velt fyrir sér hvort kínverskir neytendur geti komið til 

bjargar vanda Evruríkja, bandarísku fjármálakreppunni eða öðrum hamförum sem dunið 

hafa á í efnahagslífi heimsins undanfarin ár.

 Engin þjóð stundar viðskipti í efnahagslegu tómarúmi og skiljanlegt að slík 

umræða sé í gangi ekki síst þar sem mikilvægi Kína í heimsviðskiptum eykst sífellt og 

Kína hefur átt stærsta framlagið í hagvexti heimsins síðustu árin.11

 Þá er það stóra spurningin eða spurningarnar. Hvaða vörur verða fyrir valinu á 

þessum mikilvæga markaði og hvers vegna? Hvaða máli skiptir uppruni þeirra í hugum 

neytenda?

 Það hefur oft verið látið að því liggja í vestrænum fjölmiðlum að Kínverjar væru 

mjög ginkeyptir fyrir vestrænum vörum og stimpillinn Made in China ekki verið hátt 

skrifaður hvorki í Kína né á Vesturlöndum. Það er því forvitnilegt að skoða hvernig 

3

8 „Household final consumption expenditure (PPP),“ World Bank, útreikningar höfundar.
9 „Total Retail Sales of Consumer Goods in June 2012,“ National Bureau of Statistics of China, sótt 9. október 2012 http://
www.stats.gov.cn/english/pressrelease/t20120716_402818593.htm
10 Carrie Yu ofl., „Outlook for the Retail and Consumer Products Sector in Asia,“ Price Waterhouse Coopers, Hong Kong des. 2011, 
sótt 9. október 2012 http://www.pwchk.com/webmedia/doc/634593712079638863_rc_ap_products_outlook_2012.pdf, bls.6- 7
11 „European Business in China, Business Confidence Survey 2012,“ The European Union Chamber of Commerce in China, sótt 18. 
september 2012 http://www.euccc.com.cn/upload/media/media/14/European_Chamber_Business_Confidence_Survey_2012_EN
%5B559%5D.pdf, bls. 4

þessu er háttað í raun. Hvað þýðir Made in China fyrir kínverska neytendur og hvaða 

áhrif hefur það á val þeirra?

 Ritgerðinni er ætlað að varpa nokkru ljósi á neyslumenningu Kínverja, helstu 

áhrifaþætti á val þeirra og hvernig það endurspeglast í vali á vörum framleiddum í Kína.  

Byrjað verður á því að skoða neytendahegðun almennt, áhrif menningar á 

neytendahegðun og litið til sérstöðu Kína í því samhengi. Mismunandi 

neytendamarkaðir verða teknir fyrir og ólíkar væntingar og þarfir mismunandi 

þjóðfélagshópa. Þætti kínverskra stjórnvalda sem áhrifavaldi á stimpilinn Made in 

China verða einnig gerð skil.

 Að lokum verður reynt að spá aðeins í framtíðina og hver gætu hugsanlega orðið 

örlög stimpilsins Made in China á næstu árum eða áratugum.

4



Neytendahegðun
Margreynd flokkun Kotlers

Hvað stjórnar vali neytenda? Neytendahegðun er yfirgripsmikið og þverfaglegt 

rannsóknarefni. Í nútímaneysluheimi þar sem skiptir öllu máli að koma ekki bara réttu 

vörunni, heldur líka réttum skilaboðum til neytandans, á réttan hátt og réttum tíma er 

mikilvægt að nálgast svarið eins faglega og unnt er. Svarið er hins vegar hvorki einfalt 

né endanlegt og að baki liggja flóknar menningarlegar, efnahagslegar og persónulegar 

forsendur.

 Flokkun Philip Kotler í áhrifaþætti á neytendahegðun hefur verið rauði 

þráðurinn í markaðsfræðum í marga áratugi og nokkrar kynslóðir sérfræðinga sem hafa 

byggt á kenningum hans.

 Kotler skiptir áhrifaþáttum á neytendahegðun í fjóra flokka: sálræna, 

persónulega, félagslega og menningarlega. Hver áhrifaþáttur samanstendur af 

undirflokkum sem hafa mismikil áhrif á val neytandans. Hvatning, skynjun, lærdómur, 

skoðanir og viðhorf falla undir sálræna þáttinn. Persónulegu þættirnir eru aldur og 

æviskeið, starf, efnahagsleg staða, lífsstíll og persónuleiki og sjálfsmynd. Félagslegir 

hópar skipa félagslega áhrifaþáttinn í flokkun Kotlers, ásamt stöðu og hlutverki 

einstaklingsins. Þar er átt við viðmiðunarhópa einstaklingsins og fjölskylduna sem hóp.

 Menning hefur gríðarlega mikil áhrif á alla mannlega hegðun ekki síst 

neytendahegðun og skipar menning fjórða áhrifaþáttinn á neytendahegðun í flokkun 

Kotlers. Sérfræðingar eru yfirleitt sammála um mikilvægi menningarlega þáttarins og 

segir Kotler að hann vegi einna þyngst sem áhrifavaldur á hegðun neytandans.12

 Í menningarheimi neytandans er að finna ýmsa undirhópa sem einstaklingur 

tilheyrir auk stéttaskiptingar sem ræðst m.a. af menntun, atvinnu og efnahag 

einstaklingsins. Grunngildi einstaklingsins og lífsskoðanir eru í fyrirrúmi.

5

12 Wayne D. Hoyer/Deborah J.Macinnis: Consumer Behavior, 5th Ed., South-Western College Publishing, Cinncinnati, Ohio, USA, 
2008, bls. 13/Philip Kotler, Gary Armstrong, Principles of Marketing 13th Edition, Pearson, New Jersey, U.S.A. 2010, bls. 161



Áhrif menningar á val og viðhorf einstaklinga
And what should they know of 

England who only England know?

  -Rudyard Kipling. The English Flag13

Menning er skilgreind sem dæmigerð eða vænt hegðun, gildi og hugmyndir sem 

einkenna hóp fólks.14

 Margir sérfræðingar hafa rannsakað hvað menning er og áhrif menningar bæði á 

val neytenda sem og stjórnun fyrirtækja á markaði. Í bók sinni Cross-Cultural 

Management segir David C. Thomas þetta um menningu þjóða: „Lykilspurningin til að 

skilgreina menningu er að hvaða marki þjóð býr yfir einstakri menningu“.15

 Oft er litið á tungumálið sem sameiningartákn þjóða og til dæmis lögð mikil 

áhersla á þjóðtunguna á Íslandi. Kína er víðfeðmt og mannmargt land. Þó svo að eitt 

opinbert tungumál sé til í Kína í dag tala íbúarnir mörg tungumál og hafa mismunandi 

siði og venjur. Í öðrum þjóðarheildum hafa íbúarnir jafnvel tvö opinber tungumál. Hvað 

er þá það sem þjóðin aðeins veit eins og Kipling orti um ensku þjóðina í lok 19. aldar.  

Hvað aðgreinir þjóðina frá öðrum þjóðum? Er hægt að setja mælikvarða á þá 

aðgreiningu líkt og Thomas nefnir?

 Til að svara þessum spurningum verður að þessu sinni leitað í smiðju hollenska 

fræðimannsins Geert Hofstede sem hefur langa reynslu af rannsóknum á sviði 

félagsvísinda. Hofstede er höfundur viðamikillar rannsóknar um áhrif menningar á 

hegðun fólks. Rannsókn Hofstede fjallar um gildismat til vinnu, hvort  og hvernig 

þjóðmenning hefur áhrif á viðhorf einstaklinga sem svo aftur endurspeglist í hegðun 

þeirra á vinnustað. Rannsóknin var gerð á áttunda áratugnum meðal 117.000 

starfsmanna IBM sem störfuðu hjá fyrirtækinu í 40 þjóðlöndum.

 Hofstede byggir mælikvarða sína á fjórum menningarvíddum: einstaklings-

hyggju á móti heildarhyggju, valdafjarlægð, óvissufælni, karllægum og kvenlægum 

gildum. Í bókinni Cross-Cultural Management eru menningarvíddirnar skilgreindar 

með eftirfarandi hætti:

Víddin einstaklingshyggja - heildarhyggja segir til um að hversu miklu marki sjálfsmynd 
einstaklingsins er skilgreind út  frá einstaklingsmiðuðum persónueinkennum eða 
persónueinkennum hópsins sem einstaklingurinn tilheyrir og að hversu miklu marki 
valdamunur er væntur og samþykktur í samfélagi. Óvissufælni segir til um að hversu 
miklu marki samfélög einblína á leiðir til að  minnka óstöðugleika og skapa stöðugleika. 
Víddin karllæg - kvenlæg gildi segir til um að hversu miklu marki hefbundin karllæg gildi 
metnaðar og árangurs eru ríkjandi fram yfir hefðbundin kvenlæg gildi umönnunar 
(nurturance) og mannlegrar (interpersonal) samstillingar.16

 Hofstede gaf þjóðunum einkunnir á skalanum 0-100 og fann þannig út hvernig 

viðhorf einstaklinganna myndaði sem heild ákveðin þjóðareinkenni. Síðar bætti 

Hofstede 10 löndum og þremur svæðum í Afríku og Arabalöndum í úrtakið og birti 

endurbættar niðurstöður árið 1991, með skalann 0-120 sem viðmið, (sjá töflu í viðauka). 

 Að sjálfsögðu er engin rannsóknarvinna hafin yfir gagnrýni og það sama á við 

um rannsókn Hofstedes. Sérstaklega ber að líta til þess að töluverður tími er liðinn síðan 

rannsóknin var gerð og viðhorf einstaklinga þróast og breytast yfir tíma. Rannsókn 

Hofstedes gefur samt sterka vísbendingu um menningarmun og áhrif þjóðmenningar á 

viðhorf fólks. Flokkun Hofstedes í menningarvíddir hefur haldið vel gildi sínu og 

byggja margar seinni tíma rannsóknir á flokkun hans.

Fimmta víddin
Konfúsíus kemur til sögunnar

 

Nokkrum árum eftir að niðurstöður Hofstedes voru birtar fóru fram samanburðar-

rannsóknir undir stjórn sjálfstæðra rannsóknaraðila. Rannsóknin var byggð á 

kínverskum gildum og þar með var Konfúsíus sjálfur og vísdómsorð hans orðinn hluti 

af rannsóknarvinnunni.

 Rannsókn Hofstedes var hönnuð á Vesturlöndum og nú átti að láta á það reyna 

hvort sjónarhornið frá Miðríkinu skilaði sambærilegum niðurstöðum. Rannsóknin var 

framkvæmd á svipaðan hátt í 23 þjóðlöndum og niðurstöðurnar síðan bornar saman við 

rannsókn Hofstedes.

 Niðurstöður kínversku rannsóknarinnar (Chinese Value Survey) skiluðu fjórum 

menningarvíddum líkt og rannsókn Hofstedes. Þrjár víddirnar samþætting: sem m.a. 

felur í sér þolinmæði, samstillingu og samstöðu með öðrum, mannkærleikur sem 

stendur m.a. fyrir góðmennsku, þolinmæði og kurteisi og siðrænn agi sem felur í sér 

hófsemi, að vera hlutlaus og tær og vera nægjusamur, sýndu mikla samsvörun með 

menningarvíddum Hofstedes um einstaklingshyggju á móti heildarhyggju, 

valdafjarlægð og karllæg og kvenlæg gildi. Fjórða víddin um óvissufælni varð ekki 

greind í kínversku rannsókninni.

Víddirnar þrjár sem finna má bæði í kínversku rannsókninni (Chinese Value Survey) og 
IBM rannsókninni vísa til þriggja tegunda væntrar félagslegrar hegðunar: Hegðun 
gagnvart sér eldri og yngri, gagnvart hópnum og eigin kyni. Þær endurspegla 
menningarlegt val sem er svo sjálfsagður hornsteinn hvers þjóðfélags að engu skiptir 
hvort gildin sem könnuð eru, eru hönnuð  af vestrænum eða austrænum huga. Þær eru 
sannarlega sammannlegir eiginleikar í merkingunni að öll samfélög deila samsvarandi 
vandamálum, en mismunandi samfélög hafa „valið“ (sögulega frekar en meðvitað) ólíkar 
lausnir vandamálanna.17

 Fjórða víddin sem greind var í kínversku könnuninni vinnuvídd Konfúsíusar 

byggir á gildum Konfúsíusar um reglu, ráðdeild, þrautseigju og skömm. Þetta sjónarmið 

hafði ekki komið fram hjá hönnuðum vestrænu rannsóknarinnar og greinilegt að gildi 

Konfúsíusar skiptu verulegu máli í viðhorfi og menningu Kínverja og speki Konfúsíusar 

lætt sér inn í spurningahönnun rannsakenda.

Langtímasjónarmið  þjóðfélagsins endurspeglast í 118 stigum Kína þar sem þrautseigja og 
elja eru normið. Samskipti fara eftir stöðu og reglunni er fylgt eftir. Gott  fólk er hagsýnt, 

fer vel með auðlindir og tilhneiging er til að fjárfesta í langtímaverkefnum eins og 
fasteignum. Hefðir má aðlaga nýjum aðstæðum. Langtímaviðmiðið er nátengt kenningum 
Konfúsíusar og hægt að  samsama við leit samfélagsins eftir dyggð, að því marki þar sem 
lögð er áhersla á raunsæja framtíðarsýn fremur en hefðbunda sögulega skammtímasýn.18

 Hofstede samþætti Konfúsíusarvíddina með tímanum við menningarlíkan sitt og 

endurskýrði vinnuvídd Konfúsíusar í langtíma- og skammtímaviðhorf.

 Til samanburðar við 118 stig Kína fá Bandaríkin 29 stig á Konfúsíusarskalanum 

eða langtímaviðhorfsskalanum. Kína skorar hins vegar ekki hátt á einstaklingsskalanum 

eða 20 stig miðað við 91 stig Bandaríkjanna sem er hæsta einstaklingsskor 

rannsóknarinnar.19 Útkoma Kína er á svipuðum nótum og margra Asíulanda og einungis 

í örfáum löndum Suður-Ameríku þar sem heildarhyggjan er meira allsráðandi. 

Rannsóknin sýnir að þrátt fyrir iðnvæðingu þjóðfélaga og aukna velmegun sem að öllu 

jöfnu leiðir til meiri einstaklingsvitundar á það sama ekki við um Austur-Asíulönd eins 

og Japan, Suður-Kóreu, Taiwan, Hong Kong og Singapore.

 Niðurstöður rannsóknar Hofstede leiða einnig í ljós að kínverskt samfélag er 

karllægt, valdafjarlægð er mikil og óvissufælni er lítil.

 Nýlega bætti Hofstede sjöttu víddinni við menningarskala sinn: eftirlátssemi á 

móti aðhaldi. Niðurstöður greininga samkvæmt nýju víddinni er enn ekki að finna í 

menningarlíkani hans.

Kínverski nútímaneytandinn
Neytandinn mætir til leiks 

Tilvist  neytandans í Kína var ljós þegar á árinu 1982 þegar neytendastofnun Kína var 

sett á laggirnar. Fyrir opnun hagkerfisins var hvorki þörf né tilgangur með slíkri stofnun, 

en hér var tilvist neytandans viðurkennd opinberlega þótt það hafi ekki verið fyrr en á 

árinu 1993 að sett voru lög til verndar neytendum.20

 Breyttar áherslur stjórnvalda og opnun hagkerfisins voru nauðsynlegar forsendur 

þess að í Kína gæti þróast neytendamarkaður. Markmið stjórnvalda á bernskuárum 

nútímavæðingar í Kína voru í upphafi að brauðfæða og klæða þjóðina, sinna 

grunnþörfum þegnanna. Á öðru stigi nútímavæðingar var stefnt að því að bjóða þjóðinni 

„xiaokang“ 21 eða bætt lífsskilyrði, sem að lokum myndi leiða þjóðina á þriðja stig 

nútímavæðingar: miðstéttarþjóðfélags með sambærilegum lífsgæðum og þróuð ríki 

njóta.22 Allt þetta skyldi þó gerast með kínversku ívafi. 

 Nokkra áratugi skyldi taka í að koma þessum breytingum á í þjóðfélaginu og 

þremur áratugum síðar er miðstéttarneytandinn kominn til að vera í kínversku 

þjóðfélagi. Enn vantar mikið uppá að þjóðinni hafi allri verið boðið „xiaokang“ en þrátt 

fyrir samdrátt og ákveðna óvissu í efnahagslífinu er kínverski neytandinn nokkuð 

bjartsýnn og hefur tileinkað sér nútímaneysluvenjur á methraða. Í könnun sem 

framkvæmd var í Kína árið 2008 samþykktu 82 prósent þátttakenda þá staðhæfingu að 

efnahagslíf landsins væri gott og 86 prósent voru sátt við þá stefnu sem þjóðfélagið  

hefði tekið. Könnunin var að vísu gerð í aðdraganda Olympíuleikanna sem eflaust hefur 

blásið þjóðinni jákvæðara hugarfar í brjóst, en engu að síður er um rúmlega 40 prósenta 

hækkun að ræða frá árinu 2002 þegar sambærileg könnun var gerð.23 Væntingavísitala24 

í Kína hefur haldist há og stöðug, um 100 stig, undanfarin misseri. Til samanburðar 

hefur væntingarvísitala í Japan verið um 40 stig, í Bandaríkjunum um 70 stig, en Bretar 

hafa ekki komist upp úr neikvæðum niðurstöðum undanfarin misseri.25  Í könnun 

Capacent Gallup á Íslandi í október 2012 kemur í ljós að bjartsýni hefur hægt og bítandi 

verið að aukast hjá íslensku þjóðinni aftur eftir bakslag síðustu missera. 

Væntingavísitala októberbermánaðar 2012 var ekki langt undir gildum Kínverja, eða 90 

stig, en fór lægst niður fyrir 20 stig á árinu 2009 og verið óstöðug.26 Væntingavísitala 

þykir gefa vísbendingu um kaupáhuga og getu neytenda. 

Áhrifavaldar
Bjartsýnn, áhugasamur og trúr uppruna sínum eða hvað?

„Innkaup eru áhugamál fólksins“27 sagði Mercedes Valle Harris, safnstjóri í Shanghai 

aðspurð um hvort Shanghai væri menningarleg eyðimörk í alþjóðlegum samanburði.

 Það lítur því út fyrir að íbúar Shanghai borgar hafi tekið vaxandi og mikilvægu 

hlutverki sínu sem neytendur alvarlega og tileinkað sér neysluhegðun sem uppfyllir 

bæði væntingar og hvatningu innlendra stjórnvalda og alþjóðasamfélagsins um aukna 

innanlandsneyslu til bjargar efnahagslífi heimsins. 

 Kína er lagskipt þjóðfélag og neyslumenning þrepaskipt samkvæmt því. Það er 

ekkert nýmæli að verslun og viðskipti séu með miklum blóma í helstu strandhéruðum 

Kína. Þannig var ástandið einnig á fyrri helmingi tuttugustu aldarinnar fram að stofnun 

Kínverska alþýðulýðveldisins. Það þarf einnig að líta lengra inn til landsins til að fá 

heildstæðari mynd af neyslumenningu landsmanna. Til einföldunar má skipta 

neytendum landfræðilega í tvo hópa. Neytendur sem búa í strandhéruðum Kína og íbúar 

vesturhéraðanna. Í dag búa flestir efnameiri neytendur í strandhéruðum í Austur-, Mið- 

og Suður hluta Kína. Áætlað er hins vegar að þrír fjórðu hlutar vaxtarins verði í 

héruðum eða borgum sem ekki teljast til fjögurra stærstu borga Kína, Beijing, Shanghai, 

Guangzhou og Shenzhen.28

 Kína er efnalega píramídalaga þjóðfélag. Í neðsta og stærsta laginu eru 

fátækustu íbúarnir og efnuðustu íbúarnir tróna á toppnum. Þeir eru ekki stór hluti í 

prósentum talið af heildaríbúafjölda en gríðarlegur fjöldi einstaklinga á alþjóðavísu.29 

Það er því ekki að ástæðulausu að umfjöllun um þennan hóp hefur verið fyrirferðarmikil 

í fjölmiðlum í tengslum við neyslumenningu Kínverja. Spár gera ráð fyrir að Kína verði 

stærsti lúxusmarkaður í heimi árið 2014 með um fjórðung allrar neyslu á lúxusvörum á 

alheimsvísu.30

 Elisabeth Croll skiptir lífsgæðahópum Kínverja í þrennt á efnalega píramídanum 

í bók sinni China’s New Consumers. Efst er elítuhópurinn með kínversku 

milljónamæringana fyrsta og miðstéttin fylgir í kjölfarið. Í næsta lagi eru efnalitlir 

borgarverkamenn og í neðsta og stærsta laginu fátækir íbúar dreifbýlisins sem búa við 

afar brothætt lífsskjör.31  Lýðfræðiflokkun Croll verður einnig höfð lauslega til 

hliðsjónar en hún skiptir þjóðinni sem neytendum í þrennt eftir aldursdreifingu, börnin, 

unga fólkið og gránandi kynslóðina. Ólíkar þarfir kynslóðanna endurspegla neysluna.

Á tímum maóismans sneri neysla Kínverja aðallega að því að uppfylla grunnþarfir og á 

raunar enn við um stóra hópa þjóðarinnar í neðri lögum efnalega píramídans.  Neyslunni 

var miðstýrt og valmöguleikar neytenda engir. Í dag er öldin önnur. Á undraskömmum 

tíma hefur neyslumenning þróast gríðarlega hratt, verslunarmiðstöðvar risið eins og 

gorkúlur í öllum helstu borgum Kína og jafnvel bændur í afskekktustu héruðum þekkja 

vörumerki eins og Coca-Cola og McDonalds. Val neytenda í efri lögum píramídans er 

orðið flókið og ýmsir þættir sem hafa þar áhrif á.  

Ímyndin
„Menning er helsta grunnorsök fyrir þörf eða hegðun manneskjunnar“32

Þegar fjallað er um áhrifavalda á kínverska neytendur kemur hugtakið um ímynd sterkt 

upp í hugann og ekki að ástæðulausu. Kína er dæmigert austrænt samfélag þar sem 

heildarhyggjan ræður meiru en einstaklingshyggjan líkt og kemur fram í rannsókn 

Hofstede33  og einstaklingurinn hefur tilhneigingu til að skilgreina sjálfan sig útfrá 

öðrum. 

Mannleg hegðun er að miklu leyti lærð hegðun. Barn sem elst upp í samfélagi lærir um 
grunngildi, væntingar, langanir, þarfir og hegðun frá fjölskyldu og öðrum mikilvægum 
stofnunum samfélagsins.34

 Þetta hafa Kotler og Armstrong að segja um áhrifavalda á neysluhegðun. En 

hvað með barnið sem ólst upp  í Maógallanum í miðstýrðu neyslusamfélagi og hefur 

engar fyrirmyndir í neysluvali? Hvernig skilgreinir það sig í opnu nútíma 

neyslusamfélagi? Áður en neytendur taka ákvörðun verða þeir að hafa einhverja 

uppsprettu þekkingar eða upplýsinga sem þeir byggja ákvörðun sína á eins og Macinnis 

og Hoyer hafa ennfremur bent á.35

 Þegar kínverska hagkerfið opnaðist í lok áttunda áratugarins „breyttist neikvæð 

ímynd kapítalíska vestursins á einni nóttu“  segir Elisabeth Croll í bók sinni China´s 

New Consumers. Sýnineysla36  varð allsráðandi og eftirsóttustu lífsstílseiginleikar urðu 

þeir sem létu viðkomandi líta út fyrir að vera bæði nútímalegur og vestrænn. Á 

bernskudögum opna hagkerfisins var litið á allt nýtt sem innflutt sama hvort það var 

framleitt eða endurframleitt í Kína.37 Innflutt var eftirsóknarvert og opnaði neytendum 

gátt til vesturs. Kaupgeta var lítil, en neytandinn flaggaði stoltur nýju vörunum sínum 

sem færðu hann skrefinu nær eftirsótta „vestrinu“. Allt var þetta þóknanlegt 

stjórnvöldum sem höfðu sett sér það markmið að „nútímavæða og ná Vesturlöndum“.38

 Þremur áratugum síðar hefur margt  breyst í kínversku neyslusamfélagi og stór 

hópur neytenda komnir vel í álnir. „Neytendur kaupa ekki einungis vörur, þeir kaupa 

gildin og lífsstílinn sem vörurnar endurspegla“ segir í skilgreiningu Kotlers og 

Armstrong.39  Neytendur sem lengst eru komnir í neysluþróun í Kína hafa ákveðnar 

skoðanir á vörumerkjum og framleiðslu. Í nýlegri rannsókn á neysluvenjum efnaðra 

Kínverja fullyrða rannsakendur að Kínverjar leggi erlend vörumerki og gæði að jöfnu 

og er það samhljóma skrifum lærðra og leikra um neyslumarkað í Kína frá opnun 

hagkerfisins. Rannsakendur leggja ennfremur mikla áherslu á þörf Kínverja fyrir 

virðingu samborganna og könnuðu sérstaklega val neytenda á erlendum vörumerkjum í 

tengslum við þörfina fyrir virðingu annarra. Í niðurstöðum segir: „Ímynd erlendra 

vörumerkja var ekki næg ástæða ein og sér til að fullnægja þörf neytenda fyrir 

virðingu“. Sýnineyslan endurspeglaðist í þeim góða smekk sem neytendur töldu neyslu 

á lúxusvörunum bera með sér og þannig gætu þeir öðlast  virðingu samborgara. Ung 

kona hafði þetta að segja um kaup kínverskra neytenda á lúxusvörum: „Þetta snýst um 

gildi tilveru þinnar, virði þitt í samfélaginu. Hégómi er nauðsyn sem tryggir 

sjálfsvirðingu þína. Hann sannar að þú hafir unnið hörðum höndum til að eiga þetta 

skilið og þetta er uppskeran“.40 Þess ber einnig að geta að neytendur á lúxusmarkaði í 

Kína eru ekki einungis efnaðir borgarar. Almenningur sparar við sig til að geta keypt 

lúxusvörur, líkt og unga konan nefndi, af samfélagslegri nauðsyn.

 Jiang Qiong Er forstjóri og framkvæmdastjóri hönnunarsviðs hjá kínverska 

lúxusfyrirtækinu Shang Xia benti ennfremur á í viðtali við BBC News Business stuttu 

eftir opnun fyrstu verslunar fyrirtækisins í Shanghai að Kínverjar hafi kunnað að meta 

lúxusvörur mörgum öldum áður en Louis Vuitton eða Hermés komu fram með fyrstu 

eintök sín af áþrykktum ferðakistlum og öðrum lúxusvörum. „Þetta er ekki bara 

spurning um sýndarmennsku og glysgirni“ bætti hún við. „Ef þú lítur á 

menningararfleifð okkar þá hafa Kínverjar alltaf leitað eftir fullkomnun og gæðum“.41

    
Lúxustöskuauglýsingar á Nanjing Xi Lu, Shanghai, júní 2010, ljósmynd höfundur.

 Sýnineysla á nýmörkuðum eins og Kína er þekkt fyrirbrigði og fer ástarsamband 

Kínverja við vestrænar lúxusvörur ekki fram hjá neinum sem kynnir sér Kína nútímans. 

Ófáar bókakápur sem fjalla um Kína skarta mynd af neytendum með töskur þrykktar 

vestrænum vörumerkjum. Jiang forstjóri er ekki trúuð á að þessu ástarsambandi ljúki  á 

næstunni. „Smátt og smátt er lítill hópur neytenda sem leitar aftur til upprunans. Það 

þýðir ekki að þeir hætti að kaupa vestrænar lúxusvörur, en maður þarfnast jafnvægis“.42 

 Hönnunarheimurinn í Kína hefur vaxið hratt síðastliðin ár og á örfáum árum á 

síðasta áratug fór fjöldi hönnunarskóla og hönnunarrýma í Kína úr 0 í 450.43  Á 

hönnunarviku Beijingborgar haustið 2012 litu ýmsar athyglisverðar hugmyndir dagsins 

ljós.44  Reynast orð Jiang rétt er þess að vænta að í framtíðinni slæðist myndir á 

bókakápur af Kínverjum með kínverskar lúxustöskur sem táknmynd fyrir smekklega 

nútímamanninn. 

 Þrátt fyrir að áherslan á vestrænu ímyndina uppfylli ekki þörf neytandans fyrir 

virðingu að öllu leyti gegnir öðru máli þegar ímynd kínverska nútímamannsins er 

annars vegar. „Amerískt þýðir nútímalegt“45 segja rannsakendur og er það ekki síst unga 

kynslóðin sem hópast á amerískar skyndibitakeðjur og veitingahús.

 Þekking er mikilvæg í kínversku neyslusamfélagi þar sem áhersla neytandans er 

að mestu leyti á hvað er rétt en ekki hvað hann vill.46 Þekking aflar þér virðingar og 

neytandinn vill ekki stíga óþarfa feilspor í vegferð sinni í nýja neyslusamfélaginu. 

Corey Lien stofnandi stórrar netverslunar í Kína sem verslar með tísku- og lúxusvörur 

sagði í viðtali við China International Business að markmið fyrirtækisins væri að fræða 

fólk um mismunandi lífsstíla. „Tíska er auðveldasta leiðin til að sýna fólki hvernig 

London lítur út eða hvernig Japan lítur út“ 47. Þekkingin er að breiðast út frá 

strandborgunum og um helmingur viðskiptavina fyrirtækisins koma frá 

vesturhéruðunum. Því fjær frá markaði því áhugasamari eru viðskiptavinirnir og gera 

stærri og dýrari innkaup hver og einn. „Þeir spyrja okkur ráða, hvað sé í tísku og hvað 

eigi að kaupa. Fólkið sem býr lengra frá vill líka taka þátt“ sagði Lien. Hann lýsti 

jafnframt áhuga sínum á að bæta kínverskum vörum í úrvalið en biði eftir meiri 

stöðugleika í framleiðslugæðum. Þá fengi hann jafnframt tækifæri til að kynna Kína 

fyrir umheiminum.

Verðnæmi
„Hagsýn húsmóðir “ á faraldsfæti 

Annar áhrifavaldur á val Kínverja sem mikið er fjallað um í tengslum við 

neyslumenningu í Kína er verðnæmi. Verðnæmi er nátengd ímynd neytandans. 

Verðnæmi virðist vera rótgróin í þjóðarsálinni og hefur mikil áhrif á val neytenda og 

vörumerki sem fyrir valinu verða. Niðurstöður rannsóknar He, Zou og Jin leiddu í ljós, 

að það að vera meðvitaður um verð er viðurkenndur lífsstíll jafnvel meðal efnuðustu 

neytendahópa. Þetta er sambærilegt við vinnuvídd Konfúsíusar í menningarlíkani 

Hofstede. Hagsýni er dyggð í kínversku þjóðfélagi líkt og það að gæta 

almannahagsmuna í innkaupum eins og rannsakendur komust ennfremur að. „Hagsýna 

húsmóðirin“  gerir þó undantekningu þegar um lúxusvörur er að ræða, því samfélagsleg 

ábyrgð mælir gegn kaupum á eftirlíkingum, jafnvel þó þær séu umtalsvert ódýrari. 

 Nútímaneytandinn hefur fundið góða lausn á þessu: að sameina ferðalög erlendis 

og innkaup. Það er ekki eins og það sé sérkínverskt fyrirbrigði, en ferðamaðurinn frá 

Kína gengur nokkuð langt í þessum efnum. Í nýlegri könnun markaðsrannsóknar- 

fyrirtækisins Global Blue kemur í ljós að 90% af ferðagjaldeyri kínverskra ferðamanna í 

Frakklandi fer í innkaup, stærstur hluti í tískuvörur af ýmsu tagi. Þrátt fyrir að mælast 

einungis um 1,5% af öllum erlendum ferðamönnum í Frakklandi er fjórðungur allra 

endurgreiðslna af virðisaukaskatti til ferðamanna, greiddur til kínverskra ferðamanna.48 

Þetta er nokkuð hátt  hlutfall og á árlegri ráðstefnu á vegum China-Britain Business 

Council um viðskipti og viðskiptatengsl Breta og Kínverja sem haldin var í London um 

miðjan mars 2013 ræddu framsögumenn um tölur á milli 50 og 60 prósent sem hlutfall 

af ferðagjaldeyri þegar rætt var um innkaup kínverska neytandans í Bretlandi. Á sömu 

ráðstefnu var einnig sagt frá niðurstöðum könnunar Financial Times á ástæðum þess að 

Kínverjar versli svo mikið erlendis. Nærri helmingur ferðamanna frá Kína sagði eina 

ástæðuna vera þá að varan væri ódýrari, en raunveruleg gæði, þ.e. að ekki væri hætta á 

að þeir væru að versla eftirlíkingar var þeim enn ofar í huga, því 56 prósent nefndu það 

sem ástæðu. Þess ber að geta að velflestir ferðamenn frá Kína leggja leið sína til annarra 

Asíulanda og Hong Kong, sem trónir á toppnum.49 

 He, Zou og Jin komust hins vegar einnig að því að verðnæmið verður stundum 

yfirsterkari þörfinni til að sýna samfélagsábyrgð í heimalandinu og á það sérstaklega við 

neytendur sem telja sig eingöngu lifa eftir austrænum lífsstíl. Í rannsókn á 

viðskiptalíkani Shanzhai farsímafyrirtækis í Kína, fyrirtækis sem framleiðir 

eftirlíkingar, segir að tilgangur fyrirtækisins sé að farsímavæða þann hluta markaðarins 

sem ekki hefur efni á að vera inni á almenna hlutanum. Rannsakendur taka fram að 

neytendur í neðri lögum borgvæðingar þekki ekki vel til erlendra vörumerkja og 

fullyrða jafnframt að um helmingur farsíma á kínverskum neytendamarkaði séu hluti af 

eftirlíkingaheiminum.50

 Huang og Ji, stofnendur og eigendur Xiu.com, kínverskrar netverslunar, sögðu í 

viðtali við Bloomberg fréttaveituna að þeir hefðu breytt stefnu fyrirtækisins árið 2010. Í 

stað þess að selja eingöngu lúxusvörur hefðu þeir bætt meðalverðsvörum í úrvalið og 

fleiri kínverskum vörumerkjum: „Okkur varð ljóst að kínverskir neytendur eru enn 

verðnæmir. Þeir eru ekki endilega tilbúnir til að kaupa dýrustu vörurnar, þeir kaupa 

flottustu tískuvörurnar.“51 

 Kínverskir neytendur hafa tileinkað sér netverslun af mikilli list og er það ekki 

síst verðnæmið sem þar ræður för. Viðmælandi höfundar í Kína sagði í viðtali í apríl 

2013 aðspurð um innkaupavenjur: „Ég versla nær allar vörur, nema matvörur á netinu. 

Þá get ég verið viss um að fá besta verðið og ódýrar vörur“.52 Hún bætti hins vegar við 

að erlenda merkjavöru myndi hún aldrei versla á netinu og sama ætti við aðra sem hún 

þekkti. Hræðslan við eftirlíkingar réði þar för. Matvörur verslaði hún nær eingöngu í 

kínverskum stórmörkuðum aðra hverja viku. Viðmælandi minn, ung kona í góðu starfi 

hjá alþjóðlegu þjónustufyrirtæki í Kína, fullyrti að vinir hennar hefðu svipað 

innkaupamynstur.

17

49 „Top ten dream destinations for Chinese tourists,“ CNN 6. september 2011, sótt 19. mars 2013 http://travel.cnn.com/shanghai/life/
top-10-dream-holiday-destinations-chinese-058075
50 Jin-Li Hu, Hsiang-Tzu Wan, Hang Zhu, „Model of Shanzhai Mobile Phone Firm in China,“ Australian Journal of Business and 
Management Research, Vol.1. No.2. June 2011,sótt 8. mars 2013 http://www.ajbmr.com/articlepdf/ajbmrv01n0305.pdf, bls. 55
51 Megan Shank, „E-tailer Xiu.com Brings Foreign Luxury to Chinese Consumers,“ Bloomberg 25. júlí 2011, sótt 19. mars 2013 
http://www.bloomberg.com/news/2011-07-25/e-tailer-xiu-com-brings-foreign-luxury-to-chinese-consumers.html
52 Jane Su, viðtal, Shanghai, Kína, 25. mars 2013.

http://travel.cnn.com/shanghai/life/top-10-dream-holiday-destinations-chinese-058075
http://travel.cnn.com/shanghai/life/top-10-dream-holiday-destinations-chinese-058075
http://travel.cnn.com/shanghai/life/top-10-dream-holiday-destinations-chinese-058075
http://travel.cnn.com/shanghai/life/top-10-dream-holiday-destinations-chinese-058075
http://www.ajbmr.com/articlepdf/ajbmrv01n0305.pdf
http://www.ajbmr.com/articlepdf/ajbmrv01n0305.pdf
http://www.bloomberg.com/news/2011-07-25/e-tailer-xiu-com-brings-foreign-luxury-to-chinese-consumers.html
http://www.bloomberg.com/news/2011-07-25/e-tailer-xiu-com-brings-foreign-luxury-to-chinese-consumers.html


 Kínverskir framleiðendur geta einnig kæst því verðnæmið gerir það að verkum 

að neytandinn, jafnvel í góðum álnum, er tilbúinn að kaupa ódýrar innlendar 

framleiðsluvörur og hefur jákvætt viðhorf til þeirra þrátt fyrir þá skoðun að gæðin séu 

verri. Hins vegar er hann tilbúinn til að borga háar fjárhæðir fyrir bolla af Starbucks 

kaffi, sem honum jafnvel líkar ekki eða amerískan kjúklingabita til að geta baðað sig í 

ljóma nútímamannsins meðan á neyslu stendur. Hér kemur þversögn kínverska 

neytandans á 21. öldinni berlega í ljós. 

 Rannsókn He, Zou og Jin sýndi einnig fram á að skyndikaup eru ekki mikil hjá 

efnuðum Kínverjum og helst það í hendur við áherslur þjóðfélagsins á sjálfsstjórn líkt 

og gerist í þjóðfélögum þar sem valdafjarlægð er mikil. Það eru einna helst 

verðnæmustu neytendurnir sem gera stundum skyndikaup.53  Að gera erlendum 

vörumerkjum hærra undir höfði var ekki í þágu samfélagsins.54

 

Fjölskyldan!
Fjölskyldan er mikilvægasta neysluvöruinnkaupastofnun samfélagsins55 

Það er ekkert einsdæmi að eldri og yngri kynslóðir neytenda hafi ólíkar neysluþarfir og 

venjur en óvíða er munurinn skýrari en í Kína. Neytendur á lúxusmarkaði í Kína eru allt 

að tveimur áratugum yngri en á lúxusmörkuðum annars staðar í heiminum. Þessir 

neytendur muna margir hverjir ekki daga maóismans og hafa alist upp við mun meira 

frjálsræði en foreldrar þeirra, en flestir búa jafnframt við miklar kröfur foreldranna um 

árangur á öllum sviðum. Ungir neytendur í Kína eru margir drifnir áfram af þörfinni til 

að njóta velgengni, en hafa einnig notið mikils stuðnings í uppeldinu vegna 

einbirnisstefnu Kínverja. 

 Kynslóðir sem sviptar voru menntun á tímum maóismans leggja ríka áherslu á 

menntun barna sinna og einbirnisstefnan gerir það að verkum að þær geta lagt mun 

meira í menntun afkomandans og eyða allt að 40 % af tekjum í vörur og þjónustu 

tengda barninu.56  Unga kynslóðin elst upp  við gerólík kjör og aðstæður sem mótar 

öðruvísi lífssýn. Eldri kynslóðin gerir kröfur um árangur og mótar metnaðargirni unga 

fólksins og leggur áherslu á að efnast, eins og viðmælandi komst að orði í 

fréttaskýringarþætti BBC sjónvarpsstöðvarinnar: „ég er of gamall til að verða ríkur”.57 

Það er heldur ekki í óþökk eldra fólksins ef yngra fólkið kemst áfram. Eldri kynslóðin 

fjárfestir í afkomandanum vegna eigin öryggisþarfar þar sem samfélagsleg trygging er 

lítil í Kína. Forstjóri bandarísku kaffikeðjunnar Starbucks í Kína hafði þetta að segja um 

ungu kynslóðina:

Einbirnisstefna Kína skapaði kynslóð sem hefur verið borin á höndum sér af foreldrum, 
öfum og ömmum og hefur burði til að láta mikið eftir sér. Í stað  þess að aðhyllast 
hefðbundin kínversk gildi með heildarhag í huga tileinkar unga fólkið sér 
einstaklingshyggju heilshugar. Heimsýn þeirra er afar ólík. Þau hafa aldrei gengið í 
gegnum þrautraunir okkar kynslóðar.58

 Hvernig sem þessu er farið í raun virðist unga kynslóðin samt enn gera sér fulla 

grein fyrir ábyrgðinni sem hvílir á herðum afkomendanna. Henni ber að sjá fyrir eldri 

kynslóðinni líkt og tíðkast hefur í kínversku samfélagi í gegnum aldirnar, þar hefur lítið 

verið slegið af kröfunum. Ung stúlka orðaði þetta þannig í viðtali um ákvörðun sína að 

reyna við inntökupróf í háskóla: „ég er að hugsa um fjölskylduna mína, menntun mun 

gera mér fært að sjá þeim farborða“  og bætti síðan við „eiginlega er ég að sækja um 

háskóla fyrir foreldra mína“59. Sjálf hafði hún mestan áhuga á að halda til næstu borgar í 

atvinnuleit  en léleg launakjörin fældu frá. Hvort sem þarna glitti í nýjan 

einstaklingsvilja ungu kynslóðarinnar líkt  og forstjóri Starbucks vill meina eða ekki, er 

ljóst að samfélagsleg ábyrgð unga fólksins er rík, en þau sætta sig kannski ekki eins 

auðsveip  við aðstæður og fyrri kynslóðir. Þar kveður við nýjan tón í konfúsíanísku 

samfélagi. Það er skiljanlegt að ábyrgðin sé unga fólkinu ógnvekjandi. Lífslíkur fólks 

hafa aukist og hvergi í heiminum eldist þjóð jafnhratt og í Kína og einbirniskynslóðin 

hefur engan til að deila ábyrgðinni með sér.60

 Framagirni er ekkert nýtt  í þjóðarsálinni sem birtist bara allt í einu eftir tíma 

maóismans í Kína, heldur má rekja skilning og velþóknun á velgengi alveg til kenninga 

Konfúsíusar. „Fé og frami er nokkuð sem allir menn þrá, en ef slíkt fæst ekki eftir réttri 

leið skal því hafnað¨61. Velgengni er í lagi en í sátt og samlyndi við reglur samfélagsins. 

Hér má finna samhljóm með niðurstöðum rannsóknar Hofstede sem segir að karllægt 

þjóðfélag eins og Kína sé drifið áfram af samkeppni og árangursvon.

Öryggi

Kínverjar hafa löngum haft ríka öryggisþörf og nægir að nefna Kínamúrinn og 

leirherinn í Xian sem táknmyndir fyrri tíma. Kínverski neytandi 21. aldarinnar hefur 

einnig líkt og keisarinn til forna ríka öryggisþörf þó birtingarmyndirnar séu aðrar. Ein 

skýrasta birtingarmynd öryggisþarfarinnar er áhersla Kínverja á sparnað. Ráðdeild og 

þrautseigja er inngróin í þjóðarsálina líkt og kemur fram í menningarlíkani Hofstede og 

og að horfa til framtíðar er Kínverjum eiginlegt. Að hugsa um þjóðarhag er þeim líka 

eiginlegt eins og He, Zou og Jin komust að í rannsókn sinni á kínverska neytandanum.62 

Hvers vegna spara þá Kínverjar þegar stjórnvöld eru að hvetja þá til neyslu?  

 Á árunum 2008 til 2012 fóru um 5 prósent af þjóðarútgjöldum í Kína til 

heilbrigðismála. Þetta er lægra hlutfall en ríki eins og Hondúras og Gvatemala setja í 

sama málaflokk.63 Til samanburðar fara rúmlega níu prósent þjóðarútgjalda Íslands til 

heilbrigðismála svipað og gerist á Norðurlöndum og Bretlandi. Í könnun PEW 

stofnunarinnar í Bandaríkjunum (PEW Research Center) um viðhorf Kínverja, sem 

framkvæmd var í Kína árið 2008, svöruðu nærri helmingur þátttakenda eða 48 prósent 

að fjölskyldan hefði varla ráð á nauðsynlegri heilbrigðisþjónustu.64

 Eftirlaun eða atvinnuleysisbætur er heldur ekki hægt að ganga að sem vísu í 

Kína. Það eru ekki ýkja mörg ár síðan langflestir eldri íbúar dreifbýlisins þurftu að reiða 

sig á aðstoð ættingja með framfærslu.65 Eldri borgarar í stórborgunum eru margir hverjir 

heldur ekki öfundsverðir af eftirlaunum sínum.66 Þrátt fyrir að miklar úrbætur hafa verið 

gerðar í þessum efnum undanfarin ár er enn langt í land með að tryggja öllum þegnum 

áhyggjulaust ævikvöld. Ört stækkandi eldri kynslóð er mikið áhyggjuefni stjórnvalda og 

gæti sett eftirlaunaáætlanir í uppnám. Árið 2000 voru tíu vinnandi menn á hvern 

eftirlaunaþega. Spár gera ráð fyrir að árið 2050 verði þeir einungis þrír.67   

 Óþroskaður fjármálamarkaður bætir heldur ekki ástandið fyrir hinn almenna 

borgara sem hefur takmarkaðan aðgang að lánsfé. Það er því ekki að ástæðulausu að 

Kínverjar spara. Þrátt  fyrir áhrif og áhuga á kenningum Konfúsíusar í Kína og áherslu 

hans á ráðdeild og sparnað eru að miklu leyti mun jarðbundnari ástæður fyrir sparnaði 

einstaklinga í Kína. Það er hins vegar áhugavert að samkvæmt nýlegum rannsóknum á 

sparnaði Kínverja eykst sparnaðarhlutfall verulega með hækkandi tekjum.68 

Greiðslukortanotkun er ennfremur lítil í Kína og jafnvel þótt alger bylting í 

innkaupavenjum hafi átt sér stað á síðustu árum og gríðarleg umsvif í netinnkaupum 

kínverskra neytenda velja margir öruggustu afgreiðsluleiðina að sínu mati: að greiða 

með reiðufé við afhendingu.

 Vöruöryggi getur haft mikil áhrif á val neytenda í Kína og val á vörumerkjum. 

Hver kannast ekki við sögur um eitrað mjólkurduft fyrir börn, blý  í málningu á 

barnaleikföngum, litaðar matvörur og fleiri hneyksli sem dunið hafa á kínverskum 

neytendum undanfarin ár. Að vísu hafa æsifréttir af vörusvindli evrópskra framleiðenda 

um falsað nautakjöt og fleira í þeim dúr borið hæst í fjölmiðlum í byrjun árs 2013, en á 

það ber að líta að þar er meira um óþægilega upplifun neytandans að ræða heldur en 

beina og stórhættulega heilsuógn. Vörugæði er síðan annar vinkill á sama máli og snýr 

beint að kjarna málsins. Skiptir máli hvort varan er framleidd í Kína og ef svo er hvað 

með vörumerkið? Er erlend vara framleidd í Kína betri eða öruggari en kínversk vara 

framleidd í Kína í hugum neytenda?

 Léleg framleiðslugæði hafa löngum loðað við ímynd kínverskra vara og er svo 

enn þann dag í dag. Stjórnvöld leggja ríka áherslu á að kínversk framleiðslufyrirtæki   

bæti gæði og þá um leið ímynd kínverskra framleiðsluvara. Michael Palmer segir í grein 

í bókinni Consuming China að það að bæta framleiðslugæði sé svo mikilvægt 

kínverskum stjórnvöldum því það sé að vissu leyti tákn um velgengni og framgang 

efnahagslegra endurbóta.69  Umfjöllun um skort  á fæðuöryggi og hneykslismál 

kínverskra framleiðenda fara heldur ekki vel í kínversk stjórnvöld og eru mjög hörð 

viðurlög, allt að dauðarefsing, ef átt  hefur verið við vöruna á framleiðsluferlinum.70 Það 

getur hins vegar verið erfitt fyrir neytandann að sækja rétt sinn og þrátt  fyrir 

metnaðarfull áform stjórnvalda til að bæta neytendaöryggi verður einnig að líta til þess 

að stór hluti neytenda er ekki vel upplýstur um þessi mál. Í könnun PEW stofnunarinnar  

um viðhorf Kínverja var einnig spurt hvort kínverskir neytendur hefðu heyrt af 

vöruinnköllun vegna gallaðra vara. Einungis eitt  prósent svarenda hafði heyrt mikið um 

þau mál og fimmtán prósent  höfðu heyrt lítillega um þau. Kínverski neytandinn á 

ýmislegt ólært um nútímaneysluheiminn og eins og Michael Palmer nefnir eru seljendur 

eða framleiðendur oft óprúttnir aðilar sem nýta sér reynslu sína gegn berskjölduðum 

neytandanum sem  stendur einn og verður að lúta í minni pokann.71 Palmer nefnir einnig 

að óskráð lög samfélagsins hindri neytendur í að leita réttar síns. Jafnvægi og 

stöðugleiki samfélagsins skipti meira máli en hagur einstaklingsins.72

 Þegar kemur að fæðuöryggi eða gæðum hafa erlend vörumerki oft vinninginn í 

Kína og virðist neytandinn ekki velta því mikið fyrir sér hvort varan sé framleidd í 

Kína. Skyndibitakeðjur eins og KFC og MacDonalds hafa m.a.s. haft  yfir sér áru 

heilsusamlegrar fæðu, algerlega á skjön við ímynd Vesturlanda af sömu veitingahúsum, 

þó svo nýleg dæmi sýni að þeim geti líka orðið á í messunni hvað fæðuöryggi varðar.73 

Jane Su, viðmælandi minn í Shanghai sagðist yfirleitt velja sér að fara á erlenda 

veitingastaði eða sushi staði ef hún færi út að borða með vinum og fjölskyldu. Það gerði 

hún af því hún treysti ekki matvælameðhöndlun á kínverskum veitingahúsum og hafði 

einkum áhyggjur af olíunotkun þeirra.74 Hún nefndi reyndar að erlendir framleiðendur 

gætu líka brugðist og hún væri sérstaklega vonsvikin með að geta ekki lengur farið í 

Ikea og borðað sænskar kjöbollur. Hrossakjötshneyksli sænsku keðjunnar á 

Evrópumarkaði virðist því hafa dregið dilk á eftir sér því þrátt  fyrir að ekkert hrossakjöt 

hafi fundist í kjötbollum á Kínamarkaði voru neytendur ekki alls kostar ánægðir að 

uppgötva að kjötbollurnar voru innlend framleiðsla.75

 Eitt af síðustu embættisverkum Wen Jiabao fráfarandi forsætisráðherra var að 

kynna árlega skýrslu miðstjórnarinnar fyrir háttsettum embættismönnum. Við það 

tækifæri hét Wen Jiabao því að endurbæta öryggi í framleiðsluferli matvæla. Jiao Hong,  

framkvæmdastjóri Matvæla- og lyfjastofnunar Kína sagði við sama tækifæri:

 Vissulega eru ákveðin vandamál við núverandi eftirlitskerfi og landið þyrfti að koma á 
kerfi sem hæfir núverandi aðstæðum. Matvælaframleiðendur ættu að axla meiri ábyrgð  og 
fá harðari refsingar ef þeir brjóta lögin.

Þegar Jiao var beðin um að segja álit sitt á nýlegum könnunum sem sýndu að meirihluti 

kínverskra neytenda hefðu ekki trú á innlendri matvælaframleiðslu sagði hún að traust 

neytenda „væri hægt og yrði“ að endurvekja, en það gæti tekið tíma.76

 Jackie Chan ástsæll leikari og þjóðhetja Kínverja lét hafa eftir sér í viðtali í 

kjölfar mjólkurhneyklisins árið 2008 að kínverskar vörur hefðu enn allt  of mikið af 

gæðavandamálum. „Ef ég þarf að kaupa sjónvarp, kaupi ég pottþétt japanskt sjónvarp. 

Kínverskt sjónvarp gæti sprungið“.77  Ummælin féllu ekki í góðan jarðveg hjá 

kínverskum yfirvöldum sem hafa svarað fyrir sig í dag og stillt  upp risaskjám frá 

kínverska framleiðandanum TCL í Höll alþýðunnar í Bejing og skipt út skjám frá 

japönskum keppinaut.78 Kínverskir neytendur hafa reyndar lengi haft fremur litla trú á 

eigin sjónvarpstækjaframleiðslu þó allt bendi til að það sé að breytast.79 Í könnun um 

23

74 Jane Su, viðtal Shanghai, Kína, 25. mars 2013
75 Wang Xiaodong/Li Fangfang, „Ikea´s Chinese meatballs “free of horsemeat”,“ China daily 27. febrúar 2013, sótt 1. maí 2013 
http://www.chinadaily.com.cn/cndy/2013-02/27/content_16258953.htm
76 Zhu Zhe, „Food safety supervision system to be streamlined,“ China Daily, 5. mars 2013  sótt 11. mars 2013 http://
www.chinadaily.com.cn/china/2013-03/05/content_16279974.htm
77 „Jackie Chan Says “Chinese Need to Be Controlled”,“ Fox news 18. apríl 2009, sótt 10. desember 2012  http://
www.foxnews.com/story/0,2933,517048,00.html#
78 Lucy Hornby, „Beijing takes a brand-new approach to “Made in China”,“ Syfy finance,13. mars 2012, sótt 1. maí 2013 http://
www.sify.com/finance/beijing-takes-a-brand-new-approach-to-made-in-china-news-auto-mdnj4Aabbhc.html
79 Hornby, „Beijing takes a brand-new approach to “Made in China”.“ 

http://www.chinadaily.com.cn/cndy/2013-02/27/content_16258953.htm
http://www.chinadaily.com.cn/cndy/2013-02/27/content_16258953.htm
http://www.chinadaily.com.cn/china/2013-03/05/content_16279974.htm
http://www.chinadaily.com.cn/china/2013-03/05/content_16279974.htm
http://www.chinadaily.com.cn/china/2013-03/05/content_16279974.htm
http://www.chinadaily.com.cn/china/2013-03/05/content_16279974.htm
http://www.foxnews.com/story/0,2933,517048,00.html#
http://www.foxnews.com/story/0,2933,517048,00.html#
http://www.foxnews.com/story/0,2933,517048,00.html#
http://www.foxnews.com/story/0,2933,517048,00.html#
http://www.sify.com/finance/beijing-takes-a-brand-new-approach-to-made-in-china-news-auto-mdnj4Aabbhc.html
http://www.sify.com/finance/beijing-takes-a-brand-new-approach-to-made-in-china-news-auto-mdnj4Aabbhc.html
http://www.sify.com/finance/beijing-takes-a-brand-new-approach-to-made-in-china-news-auto-mdnj4Aabbhc.html
http://www.sify.com/finance/beijing-takes-a-brand-new-approach-to-made-in-china-news-auto-mdnj4Aabbhc.html


gæði borgarlífsins sem framkvæmd var í Shanghai árið 1995 kom í ljós að yfirgnæfandi 

meirihluti heimilistækja á kínverskum heimilum var kínversk framleiðsla. Helsta 

undantekningin voru sjónvörp, stolt heimilisins. Tæplega helmingur sjónvarpstækja á 

heimilum Shanghaibúa voru innflutt  árið 1995.80  Þó margt hafi breyst í neysluheimi 

kínverskra neytenda er sýnineysla á heimilistækjum enn áberandi og sjónvarpið yfirleitt 

í öndvegi. Nú eru það tæknimálin sem skipa stórt  hlutverk eins og annars staðar í 

heiminum og kínversk framleiðsla að vinna sér sess.

Sveitaheimili í S - Kína, apríl 2013, ljósmynd höfundur.

 Í tengslum við nýlega könnun á kínverska heimilistækjamarkaðnum sagði Hu 

Xiaohong yfirmaður upplýsingadeildar China Household Electrical Association að 

neytendur væru farnir að gera meiri kröfur um gæði og hönnun. Verðnæmi kínverskra 

neytenda á heimilistækjamarkaði væri enn til staðar og þeir þyrftu að læra að þekkja 

framleiðslugæði.81 

 Viðhorf og traust kínverskra neytenda til erlendra vörumerkja endurspeglar bæði 

búsetu og tekjuhópa. Í könnun McKinsey ráðgjafafyrirtækisins í Kína frá árinu 2009 

sögðust yfir helmingur efnaðra Kínverja treysta erlendum vörumerkjum, fjórðungur 

miðstéttarinnar, en einungis 11 prósent í neðstu lögum tekjustigans.82 

24

80 Croll, China´s New Consumers, bls. 44
81 Yiyao Wu, „Rapid Growth in home appliance sales: Report,“ China Daily 21. mars 2013, sótt 29. apríl 2013 http://
www.chinadaily.com.cn/cndy/2013-03/21/content_16326558.htm
82 Yuval Atsmon ofl. „The Coming of age, China´s new class of wealthy consumers,“ McKinsey and company, Insights China, útg. 
2009, sótt 25. janúar 2013 https://solutions.mckinsey.com/insightschina/_SiteNote/WWW/GetFile.aspx?uri=/insightschina/default/
en-us/aboutus/news/Files/wp2055036759/Insights%20China_v9_060ba3e4-ef85-43b3-b9a9-0f583012a10b.pdf

http://www.chinadaily.com.cn/cndy/2013-03/21/content_16326558.htm
http://www.chinadaily.com.cn/cndy/2013-03/21/content_16326558.htm
http://www.chinadaily.com.cn/cndy/2013-03/21/content_16326558.htm
http://www.chinadaily.com.cn/cndy/2013-03/21/content_16326558.htm
https://solutions.mckinsey.com/insightschina/_SiteNote/WWW/GetFile.aspx?uri=/insightschina/default/en-us/aboutus/news/Files/wp2055036759/Insights%20China_v9_060ba3e4-ef85-43b3-b9a9-0f583012a10b.pdf
https://solutions.mckinsey.com/insightschina/_SiteNote/WWW/GetFile.aspx?uri=/insightschina/default/en-us/aboutus/news/Files/wp2055036759/Insights%20China_v9_060ba3e4-ef85-43b3-b9a9-0f583012a10b.pdf
https://solutions.mckinsey.com/insightschina/_SiteNote/WWW/GetFile.aspx?uri=/insightschina/default/en-us/aboutus/news/Files/wp2055036759/Insights%20China_v9_060ba3e4-ef85-43b3-b9a9-0f583012a10b.pdf
https://solutions.mckinsey.com/insightschina/_SiteNote/WWW/GetFile.aspx?uri=/insightschina/default/en-us/aboutus/news/Files/wp2055036759/Insights%20China_v9_060ba3e4-ef85-43b3-b9a9-0f583012a10b.pdf


Þjóðerniskennd
Kínverski draumurinn

„Ég trúi staðfastlega á að stóri draumurinn um endurreisn kínversku þjóðarinnar 

rætist“ 83 sagði Xi Jinping nýkjörinn forseti Kína stuttu eftir kjörið í nóvember 2012.  Li 

Keqiang nýkjörinn forsætisráðherra Kína endurtók sýn forsetans um kínverska 

drauminn á fáheyrðum blaðamannafundi í mars 2013.84  Vaxandi áhersla stjórnvalda á 

þjóðerniskennd fer saman við aukinn óróa í landinu vegna misskiptingar. Gini 

stuðullinn sem mælir misskiptingu er talinn vera við hættumörk samkvæmt mælingum 

sjálfstæðra kínverskra og vestrænna rannsakenda.85 Kínversk stjórnvöld birtu stuðulinn í 

fyrsta sinn opinberlega í mörg ár í janúar 2013. Niðurstaða stjórnvalda sýnir mun lægri 

stuðul en mikla misskiptingu engu að síður.86 Aukið atvinnuleysi og almennt félagslegt 

óöryggi eykur einnig óróann. Stjórnvöld gera sér grein fyrir þessu og leggja áherslu á 

borgvæðingu sem leið þjóðarinnar út úr fátæktinni. Hér er um gríðarlega flókið og 

margslungið mál að ræða. Í nýlegum fréttaþætti bresku sjónvarpsstöðvarinnar Channel 

4, Triumph and Turmoil, sagði kínverskur hagfræðingur, viðmælandi þáttastjórnanda, að 

það væri mikið áhyggjuefni að af tíu milljónum sem leita til borganna ár hvert í leit  að 

vinnu séu það einungis sjö milljónir sem fái störf.87  Kínversk stjórnvöld eru einnig 

viðkvæm fyrir umfjöllun um spillingu embættismanna eftir fjölda hneyklismála síðustu 

misserin sem náðu hámarki þegar Bo Xilai borgarstjóri Chongqingborgar og 

vonarstjarna í kínverskum stjórnmálum var ásakaður um yfirhylmingu og spillingu á 

liðnu ári. Borgarstjórinn var í kjölfarið sviptur bæði þingmennsku og friðhelgi og á yfir 

höfði sér ákæru. Kaup og móttaka kínverskra embættismanna á vestrænum lúxusvörum 

hefur verið „opinbert leyndarmál“ lengi. Á tímum tæknibyltingar kínverskra neytenda 

flýgur fiskisagan hratt og hefur umfjöllun um gjálífi embættismanna ekki dregið úr 

83 „Xi Jinping. Pursuing dream for 1.3 billion Chinese,“ China Daily 17. mars 2013, sótt 17. mars 2013 http://

84 „Chinese President Xi Jinping calls for renaissance,“ BBC news, sótt 17. mars 2013
http://www.bbc.co.uk/news/world-asia-china-21819494
85 Zheng Lifei, „China Survey Shows Wealth Gap Soaring as Xi Pledges Help,“ Bloomberg 9. desember 2012, sótt 11. mars 2013 

87 Niall Fergusson, Channel 4, China,Triumph and Turmoil, 26. mars 2012

óróanum. Til að bregðast við þessu gáfu kínversk stjórnvöld út nýjar reglur til 

embættismanna ríkisins sem frá 1. október 2012 skyldu tileinka sér „hagsýnan 

verkamannastíl og láta af neyslu á lúxusvörum nema geta sannað lögmætt eignarhald 

sitt á þeim“ eins og segir í umfjöllun China Daily í september 2012.88  Allt  tónar þetta 

samt við hvatningu stjórnvalda um aukna einkaneyslu og konfúsíanískan skilning á 

velgengni því í sömu grein China Daily um skilaboð stjórnvalda segir einnig: „það er 

ekkert rangt við það að fólk versli lúxusvörur sem í augum margra eru tákn um 

glæsilegan lífsstíl.“

 Gjafir í virðingarskyni eru hins vegar rótgróin venja í samfélaginu sem erfitt er 

að uppræta í einum vettvangi og í raun ekki tilgangurinn með nýjum reglum til 

embættismanna. Í bók sinni Transforming China segir Peter Nolan að það hafi verið 

löng hefð fræðimanna að líta á útfærslu Kína á konfúsíanisma sem byggi á 

ættartengslum, frændhygli og spillingu sem hindrun fyrir efnahagslegri vegferð.89 

Árangur Kína í efnahagsmálum undanfarna áratugi verður hins vegar ekki dreginn í efa 

og arfleifð Konfúsíusar ekki flækst eins mikið fyrir stjórnvöldum og fræðimenn héldu 

fram fyrst eftir opnun hagkerfisins, en nú virðist komið að ákveðnum kaflaskilum.

 Stjórnvöld sjá sér einnig hag í þessum aðstæðum til að beina samneyslunni í 

innlendan farveg. Á liðnu ári voru settar reglur um að opinber bifreiðakaup ársins 2012 

skyldu einungis fara til kínverskra framleiðenda.90  Það er ekkert nýtt að í 

efnahagslegum samdrætti nýti stjórnvöld tækifærið og hvetji til kaupa á innlendum 

framleiðsluvörum. Slagorð eins og „Buy British“, „Buy American“ eða „Íslenskt já 

takk“ hljóma með reglulegu millibili eftir árferði efnahagsmálanna. Nýlegar fréttir 

hermdu að Spring Air, sem lengi vel var eina lággjaldaflugfélagið í Kína myndi hefja 

sölu á kínverskum bílum um borð í flugvélum sínum fljótlega.91  Hvort þarna er um 

skiptimynt við stjórnvöld á betri flugleiðum að ræða er ekki gott að segja, en slagsíðan 

með kínverskum framleiðsluvörum í Kína tekur greinilega á sig ýmsar myndir. Á 

snyrtivörumarkaði hefur verulega hallað á hlut erlendra framleiðenda og markaðshlutur 

þeirra farið úr 57,9 prósent frá því í maí 2009 í 44,5 prósent í maí 2012. Eigandi 

netverslunar í Kína, Xie Ping, sagði af þessu tilefni að „í samanburði við alþjóðleg 

merki eru innlend merki mun ódýrari og henta betur kínverskri húð“. Á Taobao.com 

stærsta netverslanasvæði í Kína er að finna 130.000 innlend snyrtivörumerki.92  Í 

viðamikilli könnun sem framkvæmd var meðal stórra neytendafyrirtækja í Kína árið 

2011 svöruðu 63 prósent erlendu fyrirtækjanna að þau þyrftu að aðlaga eiginleika 

vörumerkjanna að kínverskri menningu og smekk.93

 Vaxandi þjóðerniskennd í æ valdameira Kína er áhyggjuefni ýmissa útlendinga. Í   

tímaritinu The Economist í desember 2010 er umfjöllun um endurnýjaða upphafningu  á    

bardagalist „boxarahreyfingar“ 19. aldarinnar. Þar er sagt frá því að búið sé að 

skyldubinda bardagalistina í námskrá ungra barna í héraði í Norður Kína þar sem 

„boxararnir“ eiga uppruna sinn.94

  Andúð og árekstrar við útlendinga eiga sér langa sögu í Kína. Blóðug átök 

Ópíumstríðanna sem hófust með viðskiptadeilu við Breta á ofanverðri 19. öld og 

niðurlæging Kína sem fylgdi í kjölfarið er ekki gleymd í Kína. Bandarískur 

lögfræðingur í Beijing sagði í tengslum við aukin málaferli Kínverja við erlend fyrirtæki 

að þau væru „að borga til baka fyrir Ópíumstríðin“.95 Deilur Kína og Japan hafa oft leitt 

til þess að Kínverjar sniðganga japanskar vörur og nýjustu deilur þjóðanna um yfirráð 

yfir eyjaklasa í Austur Kínahafi hafa haft neikvæðar efnahagslegar afleiðingar fyrir 

Japan.96 Kínverjar þola illa mistök eða vanvirðingu erlendra fyrirtækja í Kína og gildir 

einu hvort um almenna neytendur er að ræða eða stjórnvöld enda oft samtvinnuð 

viðbrögð. Nike fyrirtækið þurfti að hætta við rándýra auglýsingaherferð í Kína og 

biðjast formlega afsökunar fyrir nokkrum árum þar sem auglýsingin, í Kung Fu stíl, 

þótti vera: „á skjön við þjóðerniskennd og virðingu fyrir menningu móðurlandsins“.97 

92 „Old domestic brands experience revival,“ China Daily,12. desember 2012, sótt 8. mars http://www.chinadaily.com.cn/business/

94 „A righteous fist,“ The Economist 18. desember 2010, bls.97- 98
95 Palmer, „The emergence of consumer rights,“ bls. 61
96 Andy Sharp, „China-Japan Dispute Takes Rising Toll on Top Asian Economies,“ Bloomberg 9. janúar 2013, sótt 30. apríl 2013 

 Franska stórmarkaðskeðjan Carrefour mátti þola ýmiss konar mótlæti og 

mótmæli neytenda í aðdraganda Olympíuleikanna í Beijing árið 2008 vegna pólitískra 

yfirlýsinga ráðamanna í Frakklandi. Deiluefnið var Tíbet að þessu sinni, sem meðal 

annars tafði för Olympíueldsins í Frakklandi við takmarkaða gleði Kínverja.98  Meint 

tengsl stjórnarmanna við málefnið bætti ekki stöðuna. Kínversk stjórnvöld tóku undir 

mótmælin og sagði Yiang Yu, talsmaður kínverska Utanríkisráðuneytisins, á 

blaðamannafundi í tengslum við hvatningu til neytenda um að sniðganga Carrefour 

verslanirnar 1. maí 2008: „Þeir (mótmælendur) hafa góða ástæðu fyrir þessu og ættu 

Frakkarnir að taka þetta til alvarlegrar íhugunar og hugsa sinn gang.“99

 Þjóðerniskennd hefur löngum verið blásin ungum Kínverjum í brjóst og kínversk 

þjóðernishyggja er skyldubundin námsgrein á meginlandinu. Áform stjórnvalda til að 

koma námsgreininni á í fyrrum bresku nýlendunni Hong Kong haustið 2012 mætti 

mikilli andspyrnu, en á stefnuskrá stjórnvalda er að fagið verði skyldugrein í öllum 

grunnskólum og gagnfræðaskólum árið 2016.100  Aaron L. Friedberg segir í grein í 

Foreign Affairs í september 2012 að kínversk stjórnvöld séu áköf í að draga upp mynd 

af sér sem verndara heiðurs þjóðarinnar og vilji með því vernda sína eigin ímynd.101

Áhrif stjórnvalda

Í árlegri könnun sem viðskiptaráð Evrópusambandsins í Kína (Europian Union 

Chamber of Commerce) framkvæmir meðal aðildarfyrirtækja sinna er spurt um hver sé 

meginástæða þess að fyrirtækið hafi valið að stunda viðskipti í Kína. Í nýjustu könnun  

viðskiptaráðsins sem birt var opinberlega í maí 2012 svöruðu 72 prósent þátttakenda að 

meginástæða fyrir veru þeirra í Kína væri framleiðsla og þjónusta fyrir Kínamarkað.  

Það er veruleg hækkun frá árinu 2011 en þá sögðu 56 prósent þátttakenda að 

meginástæða fyrir veru þeirra í Kína væri framleiðsla og þjónusta fyrir Kínamarkað og 

um 60 prósent á árunum 2009 til 2010.102  

 Í sama streng tóku þátttakendur í könnun ameríska verslunarráðsins í Kína 

(American Chamber of Commerce) frá árinu 2012 en 66 prósent þeirra segja ástæðu 

fyrir veru sinni í Kína vera framleiðslu og sölu á Kínamarkaði. Það er hækkun um 58 

prósent frá því tveimur árum fyrr.103

 Í könnun Evrópusambandsins kemur einnig fram að stækkandi hluti heildartekna 

fyrirtækjanna á alþjóðavísu verður til á kínverskum markaði og var hlutfallið komið í 26 

prósent árið 2012 frá 17 prósentum árið 2009.104 Þetta bendir sterklega til þess að bæði 

evrópsk og bandarísk fyrirtæki séu að bregðast við skilaboðum nýjustu 5 ára áætlunar 

stjórnvalda og ætli sér að ná í bita af stækkandi einkaneysluköku á komandi árum.   

 Róðurinn getur hins vegar verið þungur og erlend fyrirtæki á Kínamarkaði þurfa 

að glíma við verðhækkanir og harða og vaxandi samkeppni m.a. frá kínverskum 

fyrirtækjum, oft í eigu ríkisins. Jafnvel stærstu innlendu fyrirtækin, sem eru meðal 

verðmætustu fyrirtækja í heimi, byggja að mestu leyti á sölu á innanlandsmarkaði.105 

Áhyggjur stjórnenda fyrirtækja sem stunda viðskipti í Kína um að umbætur nýjustu 5 

ára áætlunar stjórnvalda gangi ekki eftir hafa farið vaxandi. Þar deila amerískir og 

evrópskir keppinautar á Kínamarkaði áhyggjum sínum, sérstaklega hvað varðar 

mismunun innlendra og erlendra fyrirtækja á markaði.

 Ameríska verslunarráðið telur þessar hindranir svo alvarlegar að þetta sé í fyrsta 

sinn sem vöxtur og áframhaldandi þátttaka bandarískra fyrirtækja á Kínamarkaði sé í 

hættu í meira en 30 ár. 106 James McGregor fyrrverandi framkvæmdastjóri ráðsins sagði 

í viðtali við Economist í júlí 2011 að allt væri pólítískt í Kína: „Þetta er ríkisstjórn 

(kínverska) sem leyfir erlendum fyrirtækjum að byggja upp markaðshluta þegar þeir 

þurfa á þeim að halda. Langtímamarkmiðið er að læra nógu mikið af útlendingunum til 

að byggja upp eigin sigurvegara innanlands”.107 Í sama streng tekur Aaron L. Friedberg 

í grein í Foreign Affairs í september 2012 en hann fullyrðir að stjórnvöld beiti erlend 

fyrirtæki þrýstingi til að flytja tækniþekkingu til Kína í skiptum fyrir aðgang að 

Kínamarkaði.108

 Niðurstöður könnunar viðskiptaráðs Evrópusambandsins leiðir í ljós að 

fjórðungur aðildarfyrirtækja þeirra sé að íhuga að flytja fjárfestingar sínar frá Kína.109 

Svipaðar niðurstöður má einnig finna í nýjustu skýrslu Alþjóðaefnahagsráðsins (World 

Economic Forum) um samkepnnishæfi þjóða, en þar segir orðrétt um ástand 

samkeppnismála í Kína: “Ófullnægjandi samkeppni milli innlendra og erlendra 

fyrirtækja er sérstakt áhyggjuefni þar sem samkeppnishömlur virðast vera algengari og 

hafa meiri áhrif en undanfarin ár.110 

 Þótt blikur séu á lofti meðal vestrænna fyrirtækja í Kína dregur þetta ekki úr 

áætluðum fjárfestingum hvorki bandarískra né evrópskra í Kína að sinni. Árið 2011 

sögðust 83 prósent bandarískra fyrirtækja í könnun ameríska verslunarráðins ætla að 

auka fjárfestingar sínar í Kína 111  og 63 prósent evrópskra keppinauta þeirra á 

Kínamarkaði svöruðu í sömu mynt árið 2012.112

 Áhrifavald stjórnvalda á val neytenda er mikið í alþýðulýðveldinu Kína. Þrátt 

fyrir aðild Kína að alþjóðaviðskiptastofnuninni (WTO) geta stjórnvöld með ýmiss konar 

regluverki stýrt  neysluúrvali. Michael Palmer segir í grein sinni „The emergence of 

consumer rights“ að það sé tilhneiging til að nota neytendalögin til að mismuna 

framleiðendum eða eins og Palmer orðar það: „það þarf að vernda kínverska 

neytandann fyrir áformum ófyrirleitinna erlendra framleiðenda sem reyna að koma 

ófullnægjandi framleiðsluvörum inná kínverska markaðinn“.113  Þetta er í samræmi við 

áherslu stjórnvalda á gæði og rímar við nýleg skilaboð stjórnvalda til væntanlegra 

innflutningsaðila, þar sem stjórnvöld virðast  ætla að handvelja hvaða vörur fái náð fyrir 

augum þeirra inná kínverska markaðinn. Í kynningarbréfi bandarískra aðila í tengslum 

við opnun nýs frísvæðis Global Product Trade Center í Shanghai kemur fram að 

kínversk stjórnvöld ætli að setja töluverðar fjárhæðir í að efla og auka sölu á erlendum 

vörumerkjum114 og skipti þá ekki máli hvort varan sé framleidd í Kína eða erlendis, sem 

lið í viðleitni stjórnvalda til að auka einkaneyslu. Í umfjöllun sömu aðila um verkefnið 

segir ennfremur: „önnur ástæða er gæði. Þeir (kínversk stjórnvöld) vilja ekki kaupa 

lélegar erlendar vörur bara af því þær flagga erlendum vörumerkjum, þeir eru að leita að 

hágæða erlendum vörumerkjum“.115

 Opnun vörumiðstöðvarinnar hefur dregist og því ekki komin reynsla á hvernig 

þetta reynist, en markmið stjórnvalda um aukin framleiðslugæði virðast gilda bæði um 

innlend og erlend fyrirtæki.

Lokaorð

Kínverskir neytendur eru áhrifamikið afl. Áherslur stjórnvalda á aukna einkaneyslu gera 

þá enn áhrifameiri og áhugaverða fyrir seljendur á neytendamarkaði í Kína. Það skiptir 

miklu máli að stjórnvöldum takist að efna góð áform um bætt félagslegt kerfi fyrir íbúa 

Kína öðruvísi gengur nýtt efnahagslíkan stjórnvalda ekki upp. Það er ljóst að það er 

innistæða fyrir aukinni einkaneyslu vegna gríðarlegs sparnaðar neytenda, ekki síst 

efnameiri neytenda, auk þess sem áform stjórnvalda um frekari borgvæðingu ætti að 

leiða til meiri tekna íbúanna.

 Stjórnvöld munu eflaust leggja mikla áherslu á að vandasöm borgvæðing og 

leiðir til bættra kjara gangi eftir til að slá á óróann í þjóðfélaginu. Það er líka mikilvægt 

fyrir þróun nútímasamfélags í Kína að stjórnvöldum takist að vinna á móti spillingu. 

 Menning hefur mikil áhrif á neytendahegðun og í Kína eru konfúsísk gildi í 

hávegum höfð við val neytandans. Kínverski nútímaneytandinn er hagsýnn og 

samfélagslega meðvitaður. Jafnvægi og stöðugleiki skipta meira máli en hagur 

einstaklingsins og skyldurækni við fjölskylduna er í fyrirrúmi. Verðnæmi er lífsstíll og 

ekki tilkomið af brýnni nauðsyn. Velgengni er þóknanleg og að kaupa sér virðingu er 

óskráð regla samfélagsins.

 Kínversk framleiðslufyrirtæki standa frammi fyrir mikilli áskorun á næstu árum. 

Tímabili ódýrra og lélegra framleiðsluvara í alþýðulýðveldinu Kína er í raun lokið. 

Kröfur stjórnvalda og neytenda gera það að verkum að fyrirtækin verða að bæta 

framleiðslugæði og efla nýsköpun eigi þau að standast samkeppni á markaðnum. 

Markaðslögmálin um samspil verðs, gæða og vörumerkis munu hafa vaxandi áhrif. Það 

er líklegt að stjórnvöld bæti samkeppnisumhverfið til að missa ekki fjárfestingar úr 

landi.  Jafnhliða er mikilvægt að stjórnvöld dragi úr vægi ríkisfyrirtækja á markaði.

 Kínverskur neytendamarkaður er ekki einsleitur. Lagskipting og lögun 

þjóðfélagsins er kínverskum framleiðendum hliðholl. Sterk þjóðerniskennd dregur 

heldur ekki úr stuðningi við innlenda framleiðendur. Verðnæmið snýst einnig á sveif 

með þeim sérstaklega í ljósi þess að næsta neytendabylting Kína verður í 

vesturhéruðunum þar sem innlendir framleiðendur hafa þegar sterka stöðu. Áhersla og 

útbreidd notkun kínverskra neytenda á netverslun er einnig innlendum framleiðendum í 

hag. Bæti innlend fyrirtæki framleiðslugæði er ekki nokkur vafi á að þau munu efla hlut 

sinn í nýrri neytendabyltingu enn frekar. Einn mesti styrkur kínverskra framleiðenda er 

stór og stækkandi heimamarkaður. Að þekkja sinn heimamarkað verður ekki ofmetið. 

“You never really understand a person until you climb into his skin and walk around in 

it,”116 komst lögfræðingurinn Atticus Finch að orði í kunnri sögu Harper Lee, To Kill a 

Mockingbird. 

 Mikil gróska í hönnun mun einnig breyta ímynd Made in China. Þar verður 

þjóðararfurinn meðal annars nýttur til nútímavæðingar. Eftirlíkingum og stolnum 

hugmyndum fækkar að sama skapi. 

 Kína hefur allt til að bera til að verða framleiðsluland í fremstu röð. Gott 

vinnuafl, sterka innviði og stöðugt umhverfi stjórnmálalega og þjóðhagslega. Ef vel 

tekst til með fjárfestingu í nýsköpun sem er grundvallarforsenda fyrir framþróun og 

vexti í atvinnulífinu gæti stimpillinn Made in China orðið tákn fyrir nútíma gæðavöru 

framtíðarinnar.

Viðauki! ! ! Tafla. Mælikvarði Hofstede

Land  Valdafjarlægð  Einstaklingshyggja    Karllæg gildi     Óvissufælni

Argentína  49   46   56  86
Ástralía   36   90   61  51
Austurríki  11   55   79  70
Belgía   65   75   54  94
Brasilía   69   38   49  76
Kanada   39   80   52  48
Chíle   63   23   28  86
Kolumbía  67   13   64  80
Kosta Ríka  35   15   21  86
Danmörk  18   74   16  23
Ekvador   78     8   63  67
Finnland  33   63   26  59
Frakkland  68   71   43  86
V. - Þýskaland  35   67   66  65
Bretland   35   89   66  35
Grikkland  60   35   57             112
Gvatemala  95     6   37             101
Hong Kong  68   25   57  29
Indland   77   48   56  40
Indónesía  78   14   46  48
Íran   58   41   43  59
Írland   28   70   68  35
Ísrael   13   54   47  81
Ítalía   50   76   70  75
Jamaíka   45   39   68  13
Japan   54   46   95  92
Kórea (S.)  60   18   39  85
Malasía              104   26   50  36
Mexíkó   81   30   69  82
Holland   38   80   14  53
Nýja Sjáland  22   79   58  49
Noregur   31   69     8  50
Pakistan   55   14   50  70
Panama   95   11   44  86
Perú   64   16   42  87
Filippseyjar  94   32   64  44
Portúgal   63   27   31             104
Salvador  66   19   40  94
Singapúr  74   20   48    8
Suður Afríka  49   65   63  49
Spánn   57   51   42  86
Svíþjóð    31   71     5  29
Sviss   34   68   70  58
Tævan   58   17   45  69
Tæland   64   20   34  64
Tyrkland  66   37   45  85
Bandaríkin  40   91   62  46
Úrúgvæ   61   36   38             100
Venesúela  81   12   73  76
Júgóslavía  76   27   21  88
Svæðí:
  Austur Afríka  64   27   41  52
  Vestur Afríka  77   20   46  54
  Lönd Arabíu  80   38   53  68

Heimild: David C.Thomas: Cross Cultural Management, bls. 51-52

